
LISTA DE ASISTENTES Acta da sesion ordinaria da Comision Electoral da
Alonso Vega, Maria Flora Universidade de Vigo do dia 27 de abril de dous mil
Bravo Bernérdez, Jorge dezaoito, convocada para as 09:00 horas en primeira

Fernandez Fernandez, Federico A. . .
. : convocatoria e 4s 09:30 horas en segunda na salas de
Fernandez Iglesias, Manuel

Ferreiro Vazquez, Oscar videoconferencia de:

Gonzalez Santamaria, Pedro . . .
Martinez Martin, M* José - Vigo: Local UVigoTV, Praza Miralles, Local A3A

Pena Uris, Gloria M.
Vaquero Diaz, M* Beatriz
Zas Varela, Monica

- Ourense: Servizos Centrais Multimedia. Biblioteca
Central, Segunda planta

- Pontevedra: Servizos Centrais Multimedia, Facultade de

DESCULPA ASISTENCIA Ciencias Sociais, 1° planta, Seminario 5

Vézquez-Rey Farto, Ernesto

O dia 27 de abril de 2018 4s 09:30 h deu comezo a xuntanza ordinaria da Comision Electoral, co obxecto
de tratar os seguintes puntos da orde do dia:

1. Aprobacion, se procede, das actas das sesions ordinarias do 28 de febreiro e 22 de marzo de 2018.

2. Resolucion das reclamacions 4 proclamacidon provisional dos resultados as eleccions a reitor ¢ a
representantes do Claustro e proclamacion definitiva de resultados de cada eleccion.

3. Aprobacion, se procede, do procedemento de representacion nas xuntas de centro e nos consellos de
departamento do PAS que presta servizo nos distintos ambitos.

4. Asuntos varios.
5. Rogos € preguntas.

6. Aprobacion da acta correspondente a esta reunion do 27 de abril de 2018.

Inicia o presidente a sesion indicando que desculpan a stia presenza Ernesto Vazquez-Rey Farto e Maria
Flora Alonso Vega, que posteriormente se incorpora a sesion

1. Aprobacién, se procede, das actas das sesions ordinarias do 28 de febreiro e 22 de marzo de
2018.

Non se presentaron alegacions. Aprobase por asentimento.

2. Resolucién das reclamacions a proclamacion provisional dos resultados as eleccions a reitor e a
representantes do Claustro e proclamacion definitiva de resultados de cada eleccion.

Informa o presidente da Comisidén de que non se presentaron reclamacions 4 proclamacion provisional
dos resultados, polo que cumpre a proclamacion definitiva de resultados.

Comenta que se produciron moi escasas incidencias durante a xornada electoral, que foron axuntadas coa
convocatoria, € que non afectaron en absoluto aos resultados.

Intervén a secretaria para solicitar que se dea conta neste acta do procedemento de urxencia que se puxo
en marcha para que se puidera dispofier de papeletas en Braille nas mesas dos centros nos que constaba a
presenza de estudantado con discapacidade visual > 33%. Propon que o acordo tomado a través de
consulta por correo-¢ aos membros da Comision, se incorpore tamén a presente acta, para que conste de
xeito oficial (Anexo I). Aprobase.



Ao respecto deste procedemento, explica a secretaria que finalmente houbo un cambio con respecto ao
que se indicaba ao principio. Finalmente, as papeletas non estaban impresas nas dias linguas (braille e
galego) no mesmo papel, senon en papeis separados, polo que houbo que grampalas, e indicar as persoas
que ocupaban a presidencia das mesas implicadas que explicaran aos interesados/as que debian
introducilas xuntas no sobre para facilitar o escrutinio. Durante a xornada, tan s6 nunha das mesas
solicitouse a votacion en braille, nun centro no que tan so se realizou a votacion nas eleccions a reitor.
Actuouse segundo o procedemento establecido e o voto foi recontado con normalidade.

En relacion coas incidencias acontecidas, a profesora Beatriz Vaquero apunta que de ser certo o que se
recolle na incidencia presentada polo estudante do grao de Ciencias da Actividade Fisica e do Deporte, de
que o secretario administrativo da direccion da facultade entrou na zona de seleccion de papeletas a
interferir na zona de eleccidén de voto, considera que ¢ unha actitude moi inadecuada e quere que asi
conste en acta.

A secretaria indica que, en efecto de terse producido € unha actitude reprobable, polo que se traia a
consideracion da Comision a toma de decision acerca de como actuar ao respecto.

Tamén Federico Fernandez destaca a irregularidade desta actuacion, xa que con esa zona reservada o que
se pretende é garantir a confidencialidade do voto. Destaca que se esa persoa non forma parte da mesa
electoral non ten que estar ai explicando o voto a ninguén. Cre que dende a Comision deberiase actuar, xa
que non se poden pasar por alto estes feitos.

Monica Zas opina que debe solicitarse un informe ao presidente da mesa electoral correspondente para
que dea conta sobre se detectaron este tipo de feitos no desenvolvemento da sesion e, en funcion dese
informe, a Comision actuar.

Acordase solicitar dito informe da presidencia da mesa electoral.

Federico Fernandez da conta de que o censo de PAS que estaba a disposicion da mesa de Ourense era o
censo de PAS de toda a Universidade. Monica Zas sublifia que isto pasou en todas as mesas. Solicitan que
0 censo sexa o que corresponde a cada mesa, para garantir que non se poida votar en dous sitios.

A secretaria pide desculpas polo erro que non deberia ter acontecido, ainda que non se comentou nin ao
inicio da votacion, nin se fixo constar nas incidencias. Solucionarase para posteriores eleccions.

Intervén novamente o Sr. Federico Fernandez para solicitar que en vindeiras ocasions poidan revisarse as
papeletas antes da sta impresion para evitar os erros detectados na impresion das papeletas para a
votacion dos representantes do PAS para o claustro. Pregunta tamén como se indicou aos membros da
mesa o seu dereito a recuperar o dia que lles corresponde.

Responde a secretaria xeral que se recolle ese dereito nas instrucions enviadas aos presidentes da mesa.

Federico Fernandez indica tamén que lle preguntaron polo modo de actuar para a percepcion da media
dieta que corresponde aos membros da mesa, pero que xa lle informou Angeles Carballo que se fai de
oficio. E volve a formularse tamén a situacion do estudantado que participa nas mesas.

O presidente explica que o estudantado non ten dereito & percepcion de comisions de servizo, por non ser
traballadores da institucion.

Coméntase que xa ¢ algo apuntado anteriormente e que deberia ser solucionado no futuro.



3. Aprobacion, se procede, do procedemento de representacion nas xuntas de centro e nos consellos
de departamento do PAS que presta servizo nos distintos &mbitos.

Informa o presidente, que dende o desenvolvemento da nova RPT, coa constitucion das areas de Apoio a
Investigacion e Transferencia e 4 Xestion de Centros e Departamentos, a representatividade dos PAS nos
consellos de departamento queda indefinida; Do mesmo xeito, o agrupamento dos PAS en ambitos
tecnoloxicos dilue tamén o colectivo que pode participar nas eleccions de representantes a xuntas de
centro. Polo tanto, compre que esta Comision defina os criterios para a seleccion dos representantes do
PAS en ambos 6rganos que permita equilibrar ambas situacions.

Indica tamén que a decision que se tome non debe afectar a outras situacions de dependencia organica,
tan s6 temos que debater con respecto 4 situacion electoral. Fai a proposta de asignacion por sorteo.

Monica Zas propén que sexa por eleccion dos implicados. Establécese un intercambio de opinions ao
respecto. Habendo consenso en que deberia permitirse a eleccion por parte dos membros do PAS de en
que departamento ou centro quere participar, debatese acerca da conveniencia de que no caso de que se
supere a % de representatividade dos centros, requirir un acordo entre o persoal implicado.

Finalmente, acordase que os membros do PAS adscritos a unidades administrativas que prestan servicio a
varios centros e/ou departamentos poderan optar a ser elixidos como representantes do seu Sector en
calquera das Xuntas de Centro ou Consellos de Departamentos aos que a sta unidade administrativa dea
servizo.

r

A Comision Electoral resolvera as incidencias que se puideran presentar ¢ elaborar os censos
correspondentes e coordinara a sua elaboracion.

4, Asuntos varios.
Non hai.

5. Rogos e preguntas.

Federico Fernandez solicita que dende a Secretaria Xeral se traslade a Xerencia a peticion de que se
homoxeneice a denominacion dos censos coas das situacions que aparecen na RPT. Buscando unha
denominacion unica de todas as dependencias universitarias que permita elaborar un nomenclator tinico.
O presidente e a secretaria agradecen a colaboracion dos membros da Comision Electoral ao longo desta
etapa, e destacan que o debate que se produciu no seu seo foi enriquecedor e pon de manifesto a
diversidade de opinions pero mantendo a seriedade e rigor que requiren os procesos electorais na
Universidade.

6. Aprobacion da acta correspondente a esta reunion do 27 de abril de 2018.

Aprobase a acta, tomando o acordo de que a secretaria da comision remitird o texto aos membros da
mesma para a sua revision detallada.

Ao non haber mais asuntos que tratar, remata a sesion as 10:20h do dia 27 de abril de 2018, da que eu
como secretaria xeral dou fe co visto e prace do presidente da Comision Electoral.

O presidente da Comision Electoral A secretaria da Comision Electoral

Manuel Fernandez Iglesias Gloria M® Pena Uris





